
ՊԵՏԱԿԱՆ ՄԱՐՄԻՆՆԵՐԻ ԱՇԽԱՏԱԿԻՑՆԵՐԻ ՄԻՋԵՎ

ՀՐԱՁԳՈՒԹՅԱՆ ՀԱՆՐԱՊԵՏԱԿԱՆ ՄՐՑՈՒՅԹԻ

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կանոնակարգով կարգավորվում են պետական մարմինների աշխատակիցների միջև (այսուհետ` Աշխատակիցներ) հրաձգության մրցույթի (այսուհետ` Մրցույթ) կազմակերպման և անցկացման գործընթացը, Աշխատակիցների՝ մրցույթին մասնակցելու կանոնները, նրանց իրավունքները, պարտականություններն ու իրավահարաբերությունները:
2. Մրցույթի նպատակներն են`  

1) հրաձգություն մարզաձևի նկատմամբ հետաքրքրության սերմանում, զենքի ճիշտ օգտագործման, դրա հետ ճիշտ վարվելու, արագ կողմնորոշվելու ունակությունների և հմտությունների զարգացում,
2) հրաձգություն մարզաձևի մասսայականացում Աշխատակիցների շրջանում։
3. Մրցույթի խնդիրներն են`  

1) Աշխատակիցների շրջանում տարվող  ֆիզկուլտուրային-առողջարարական ու մարզական աշխատանքների աշխուժացում, նրանց ֆիզիկական պատրաստականության վիճակի բարելավում,
2) Աշխատակիցների շրջանում սպորտի մասսայականացում։
II. ՄՐՑՈՒՅԹԻ ԱՆՑԿԱՑՄԱՆ ՊԱՅՄԱՆՆԵՐԸ
4. Մրցույթի նախապատրաստման և անցկացման աշխատանքները համակարգում է ՀՀ կրթության, գիտության, մշակույթի և սպորտի նախարարությունը (այսուհետ` Նախարարություն):  

5. Մրցույթի կազմակերպման և անցկացման անմիջական պատասխանատվությունը կրում է Նախարարության կողմից ստեղծված կազմկոմիտեն:

III. ՄՐՑՈՒՅԹԻ ԱՆՑԿԱՑՄԱՆ ԿԱՐԳԸ,

ԺԱՄԿԵՏՆԵՐՆ ՈՒ ՎԱՅՐԸ
6. Մրցույթն անցկացվում է 2020 թվականի փետրվարի 20-21-ը «Ասպար Արմս» սահմանափակ պատասխանատվությամբ ընկերության հրաձգարանում (հասցեն՝ ք. Երևան, Արաբկիրի վարչական շրջան, Մամիկոնյանց փողոց, շենք 60/1)։ 
7. Մրցույթն անցկացվում է թիմային և անհատական հաշվարկով:

8. Մրցույթում հաղթող է ճանաչվում առավել բարձր արդյունք ցուցաբերած մասնակիցը։
9. Միավորների հավասարության դեպքում մրցանակային տեղը տրվում է շատ 10 միավոր խոցող մասնակցին։ Բացարձակ հավասարության դեպքում տրվում է լրացուցիչ մեկ կրակոց։
10. Մրցույթի ընդհանուր թիմային հաշվարկը որոշվում է թիմի անդամների ձեռք բերած միավորների առավելագույն գումարով։ Հավասար արդյունքի դեպքում առավելությունը տրվում է թիմերի մասնակիցներից բարձր արդյունք ցուցաբերած մասնակից թիմի օգտին:

IV.  ՄԱՍՆԱԿԻՑՆԵՐԸ
11.  Մրցույթին կարող են մասնակցել` Հայաստանի Հանրապետության Նախագահի, Հայաստանի Հանրապետության Ազգային ժողովի, Հայաստանի Հանրապետության կառավարության, Հայաստանի Հանրապետության նախարարությունների, Հայաստանի Հանրապետության կառավարությանն առընթեր մարմինների, Հայաստանի Հանրապետության մարզպետարանների և պետական մարմինների աշխատակազմի աշխատակիցներից կազմված թիմերը (թիմի կազմը՝ 3 տղամարդ, 3 կին և 1 ներկայացուցիչ):
12. Մրցույթն անցկացվում է մեկ փուլով` վիճակահանությամբ:

13. Մրցույթին չեն կարող մասնակցել հետևյալ պետական մարմինների աշխատակիցները.

1) Հայաստանի Հանրապետության պաշտպանության նախարարություն,

2) Հայաստանի Հանրապետության արտակարգ իրավիճակների նախարարություն,

3) Հայաստանի Հանրապետության կառավարությանն առընթեր Հայաստանի Հանրապետության ոստիկանություն,

4) Հայաստանի Հանրապետության ազգային անվտանգության ծառայություն: 

14. Մրցույթին կարող է մասնակցել այն թիմը, որի կազմը համալրված է միայն տվյալ մարմնի աշխատակիցներով, որոնք հրամանագրված են մինչև 2019 թվականի սեպտեմբերի 1-ը ներառյալ (2019 թվականի սեպտեմբերի 1‑ից հետո հրամանագրված աշխատակիցները չեն կարող ընդգրկվել թիմում)։
15. Յուրաքանչյուր պետական կառավարման մարմին կարող է մրցույթին ներկայացնել ընդամենը մեկ թիմ, բացառությամբ այն պետական կառույցները, որոնք 2019 թվականի ՀՀ կառավարության կառուցվացքային փոփոխության արդյունքում միավորվել են, նրանք կարող են մասնակցել մինչև երեք թիմերով:

16. Մասնակից թիմերը Մրցույթին իրենց մասնակցությունը հաստատում են մինչև 2020 թվականի փետրվարի 17-ը՝ ժամը 17.00-ը` կազմկոմիտեին ներկայացնելով տվյալ պետական կառավարման մարմնի ղեկավարի կողմից հաստատված հայտը, հայտավորված աշխատողների աշխատանքի ընդունման հրամանների, անձնագրերի պատճենները, հայտավորված աշխատողների առողջության մասին բժշկական տեղեկանքը։ Հայտի հետ միասին պարտադիր պետք է ներկայացվի նաև անվտանգության կանոնների ծանուցման թերթիկը՝ բոլոր մասնակիցների և թիմի ներկայացուցչի ստորագրությամբ (սույն հրամանի № 2 հավելվածի համաձայն)։ Հակառակ դեպքում թիմին թույլ չի տրվի մասնակցել Մրցույթին: Հայտերը ներկայացվում են Նախարարություն (քաղաք Երևան, Վազգեն Սարգսյան 3, սենյակ 604, հեռախոս` (011) 52-28-53, էլեկտրոնային հասցեն՝ abrahamyan@list.ru):
17. Մրցույթի ընթացքում մասնակիցների վերահայտավորում չի թույլատրվում:

18. Թիմը Մրցույթին պետք է ներկայանա մասնակցության հայտի կրկնօրինակով,  իսկ մասնակիցները` անձը հաստատող փաստաթղթերով:
V. ՄՐՑՈՒՅԹԻ ԾՐԱԳԻՐԸ
19. Մրցույթն անցկացվում է հրաձգության միջազգային ֆեդերացիայի կանոնակարգի համաձայն՝ 9 մմ «Մակարով» տիպի ատրճանակից, թիրախը՝ № 4ա կրծքային, թիրախի հեռավորությունը կրակագծից՝ 25 մ, կրակոցների քանակը՝ 3 փորձնական և 5 հաշվարկային կրակոց:

VI. ՊԱՐԳԵՎԱՏՐՈՒՄԸ
20. Թիմային հաշվարկով 1-ին, 2-րդ և 3-րդ տեղերը գրաված թիմերը պարգևատրվում են գավաթով, և նրանց տրվում են հավաստագրեր:  


21. Մրցույթի 1-ին, 2-րդ և 3-րդ տեղերը գրաված անձինք պարգևատրվում են մարզահագուստով, մեդալներով, գավաթներով, հուշանվերներով, և նրանց տրվում են հավաստագրեր, իսկ 1-ին տեղերը գրաված մասնակիցները (տղամարդ և կին) պարգևատրվում են նաև օդամղիչ ատրճանակներով կամ օդամղիչ հրացաններով:

22. Մրցույթի 4-ից 10-րդ տեղերը գրաված մասնակիցները կարող են պարգևատրվել տարբեր այլ մրցանակներով:

VII. ԾԱԽՍԵՐԸ
23. Մրցույթին մասնակցող յուրաքանչյուր պետական կառավարման մարմին հոգում է իր ներկայացրած թիմի բոլոր ծախսերը:

24. Մրցույթի անցկացման հետ կապված բոլոր ծախսերը (թիմային և անհատական  հաշվարկով 1-ին, 2-րդ և 3-րդ տեղերը գրաված թիմերին գավաթներ, հուշանվերներ, մեդալներ, հավաստագրեր, 1-ին տեղերը գրաված մասնակիցներին (տղամարդ և կին) օդամղիչ ատրճանակներ կամ օդամղիչ հրացաններ և 4-10-րդ տեղերը գրաված անհատ մասնակիցներին (տղամարդիկ և կանայք)՝ հուշանվերներ, կազմակերպություններին և լավագույն մասնակիցներին շնորհակալագրեր) իրականացնում  է Նախարարությունը:

VIII. ԱՅԼ ԴՐՈՒՅԹՆԵՐ
25. Սույն կանոնակարգում չնշված վիճելի հարցերի դեպքում Կազմկոմիտեն կայացնում է իրավունքի, արդարության, անկողմնակալության և ազնվության սկզբունքների վրա հիմնված որոշում:

26. Կազմկոմիտեի կայացրած որոշումները պարտադիր են Մրցույթին մասնակցող բոլոր թիմերի և անհատների համար:

